
১৬৮
ইন্দুমতী।

শ্মশান-বৈরাগ্য সদা জাগে মনে তা’র,

বুঝিয়াছে ধর্ম্ম বিনা সকলি অসার।

কখন কোথায় মন কোন্ পথে ধায়,

কোন্ কাজে কিবা ফল কে জানেরে তায়?

 দেবব্রত মনে হ’ল আনন্দ অপার,

সার্থক হইল দেখি কাজ আপনার।

জানিতেন তিনি ইহা, মানবের মন,

একস্থানে স্থির ভাবে থাকেনা কখন।

পাপের, পুণ্যের শক্তি সদা টানে তায়,

জড়-জগতের মধ্য-আকর্ষণ প্রায়।

পড়িলে পাপের টানে অধোগতি তা’র,

ঊর্দ্ধগতি হয় পুণ্য আকর্ষণে আর।

পুণ্যের পরিধি মাঝে রাধিকা,নবীনে,

তাই তিনি আনিলেন অশেষ যতনে।

 পূর্ণ আজ দুইমাস সেই দিন হ’তে

রাধিকার অভিসার গভীর নিশিথে।

বলে ছিল মনে যদি নাহি হয় বল,

দুইমাস পরে রাধা সেবিবে গরল।

জানিতে বাসনা হ’ল কিবা ফল,

সেবিবে গরাল কিম্বা রাখিবে জীবন।

এত দিন সুশিক্ষার হ’ল কিবা ফল,

চিত্তের সংযম,কত চরিত্রের বল।

		 এই পাতা শেষ সম্পাদিত হয়েছে ০৪:৪৯টার সময়, ১১ জুন ২০২২ তারিখে।

